[bookmark: _GoBack]17.01.2020թ. կայացած Ֆինանսատնտեսական նիստի արդյունքներով, ինչպես նաև ՀՀ ՊԵԿ իրավասու կառուցվածքային ստորաբաժանման կողմից ներկայացված առաջարկներին (ամփոփաթերթի 6-րդ և 7-րդ կետեր) համապատասխան կատարված փոփոխությունները

	
	
	ՀՀ Վարչապետի աշխատակազմ ներկայացված տարբերակ
	Կատարված փոփոխություններ

	1
	Նախագծի 1-ին կետի 2-րդ ենթակետ, Նախագծի 2-րդ հավելվածի վերնագիր
	2)	Հայաստանի Հանրապետությունում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից Եվրասիական տնտեսական միության անդամ չհանդիսացող պետություններից Հայաստանի Հանրապետություն ներմուծվող ապրանքների ակնհայտ առևտրային չափաքանակները՝ համաձայն N 2 հավելվածի,
	2)	Հայաստանի Հանրապետությունում օրենքով սահմանված կարգով անհատ ձեռնարկատեր չհանդիսացող ֆիզիկական անձանց կողմից Եվրասիական տնտեսական միության անդամ չհանդիսացող պետություններից Հայաստանի Հանրապետություն ներմուծվող այն ապրանքների ակնհայտ առևտրային չափաքանակները, որոնց ներմուծման դեպքում «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ի պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքին համապատասխան կիրառվում են միագումար մաքսային վճարի ձևով գանձվող մաքսատուրքեր և հարկեր՝ համաձայն N2 հավելվածի,

	2
	Նախագծի 3-րդ կետ
	3.	Սույն որոշման N 1 հավելվածով սահմանված ապրանքների ակնհայտ առևտրային չափաքանակները գերազանցող քանակով Եվրասիական տնտեսական միության անդամ պետություններից Հայաստանի Հանրապետության տարածք ներմուծվող ապրանքների հարկման բազան որոշվում է Հայաստանի Հանրապետության հարկային օրենսգրքին համապատասխան:
	3.	Սույն որոշման N1 և N2 հավելվածներով սահմանված ապրանքների ակնհայտ առևտրային չափաքանակները գերազանցող քանակով Հայաստանի Հանրապետության տա-րածք ներմուծվող ապրանքների հարկման բազան որոշվում է Հայաստանի Հանրապետության հարկային օրենսգրքին համապատասխան:

	3
	Նախագծի 4-րդ կետ
	4.	Եվրասիական տնտեսական միության անդամ պետություններից Հայաստանի Հանրապետության տարածք ներմուծվող ապրանքների համար հարկերը վճարվում են ներմուծվող ապրանքների` սույն որոշման N 1 հավելվածով սահմանված չափաքանակները գերազանցող մասի համար:
	4.	Հայաստանի Հանրապետության տարածք ներմուծվող ապրանքների համար հարկերը վճարվում են ներմուծվող ապրանքների` սույն որոշման N1 և N2 հավելվածներով սահմանված չափաքանակները գերազանցող մասի համար:

	4
	Նախագծի 5-րդ և 7-րդ կետեր
(5-րդ կետը խմբագրվել է և միացվել 7-րդ կետին, միաժամանակ՝ Նախագծի լրամշակված տարբերակի 6-րդ կետի 2-րդ ենթակետով առաջարկվում է ԵՏՄ անդամ պետություններից միջազգային փոստային կամ սուրհանդակային առաքումներով ներմուծվող ապրանքների չհարկվող շեմը մոտարկել ԵՏՄ անդամ չհանդիսացող պետություններից ներմուծվող ապրանքների համար գործող շեմին)
	5.	Սույն որոշման N1 հավելվածով սահմանված չափաքանակները չեն տարածվում Եվրասիական տնտեսական միության անդամ պետություններից Հայաստանի Հանրապետության տարածք ժամանակավոր ներմուծվող ապրանքների վրա։ Անկախ այդ հանգամանքից, մաքսային մարմնի պաշտոնատար անձինք իրականացնում են սույն որոշման 2-րդ կետով սահմանված գործողությունները, որի դեպքում ծանուցում ստացած անձը պարտավոր է մինչև ներմուծման ամսվան հաջորդող ամսվա 20-ը հարկային մարմին ներկայացնել ապրանքների ժամանակավոր ներմուծման հանգամանքը հաստատող փաստաթղթերը:
7.	Սույն որոշման դրույթները չեն տարածվում Եվրասիական տնտեսական միության անդամ պետություններից ֆիզիկական անձանց կողմից միջազգային փոստային կամ սուր-հանդակային առաքումներով Հայաստանի Հանրապետության տարածք ներմուծվող ապրանքների վրա, եթե այդ ապրանքների ընդհանուր քաշը չի գերազանցում 30 կիլոգրամը, իսկ արժեքը՝ 200 հազ. դրամը:
	6.	Սույն որոշման N1 հավելվածով սահմանված չափաքանակները չեն տարածվում ՝
1)	Եվրասիական տնտեսական միության անդամ պետություններից Հայաստանի Հանրապետության տարածք ժամանակավոր ներմուծվող ապրանքների վրա։
2)	Եվրասիական տնտեսական միության անդամ պետություններից ֆիզիկական անձանց կողմից միջազգային փոստային կամ սուրհանդակային առաքումներով Հայաստանի Հանրապետության տարածք ներմուծվող ապրանքների վրա, եթե այդ ապրանքների ընդհանուր քաշը չի գերազանցում 31 կիլոգրամը, իսկ արժեքը՝ 150 հազ. դրամը:

	5
	Նախագծի 8-րդ կետ
	9.	Սույն որոշումն ուժի մեջ է մտնում 2020 թվականի հունվարի 1-ից:
	8.	Սույն որոշումն ուժի մեջ է մտնում 2020 թվականի մարտի 1-ից:

	6
	Նախագծի 2-րդ կետ
	2. Սույն որոշման N1 հավելվածով սահմանված ապրանքների չափաքանակները գերազանցող քանակով Եվրասիական տնտեսական միության անդամ հանդիսացող պետություններից Հայաստանի Հանրապետության տարածք Եվրասիական տնտեսական միության ապրանքների ներմուծման («ТТ ТС» դասակարգչով «Մաքսային տարանցում» ընթացակարգով` բացառությամբ օդային փոխադրումների) դեպքում մաքսային մարմինների կողմից ապրանքների՝ սույն որոշման N1 հավելվածով սահմանված ակնհայտ առևտրային չափաքանակները գերազանցելու հանգամանքը հայտնի դառնալու օրն առձեռն կամ փոստային եղանակով սույն որոշման N3 հավելվածով սահմանված օրինակելի ձևով ծանուցումը հանձնվում է ֆիզիկական անձին` մինչև ներմուծման ամսվան հաջորդող ամսվա 20-ը օրենքով սահմանված կարգով ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու նպատակով:
	2. Սույն որոշման N1 հավելվածով սահմանված ապրանքների չափաքանակները գերազանցող քանակով Եվրասիական տնտեսական միության անդամ հանդիսացող պետություններից Հայաստանի Հանրապետության տարածք տարանցման մաքսային հայտարարագրով կամ ուղևորային մաքսային հայտարարագրով կամ այլ փաստաթղթերով «Մաքսային տարանցում» մաքսային ընթացակարգով ձևակերպված (բացառությամբ օդային փոխադրումների) Եվրասիական տնտեսական միության ապրանքների ներմուծման դեպքում մաքսային մարմինների կողմից ապրանքների՝ սույն որոշման N1 հավելվածով սահմանված ակնհայտ առևտրային չափաքանակները գերազանցելու հանգամանքը հայտնի դառնալու օրն առձեռն կամ փոստային եղանակով սույն որոշման N3 հավելվածով սահմանված օրինակելի ձևով ծանուցումը հանձնվում է ֆիզիկական անձին` մինչև ներմուծման ամսվան հաջորդող ամսվա 20-ը օրենքով սահմանված կարգով ներմուծման հարկային հայտարարագիր ներկայացնելու և անուղղակի հարկերի վճարումն իրականացնելու նպատակով:


	7
	Նախագծի 7-րդ կետ
	Առկա չէ
	Եվրասիական տնտեսական միության անդամ չհանդիսացող պետություններից Հայաստանի Հանրապետություն  ներմուծվող անձնական օգտագործման ապրանքների հետ կապված՝ միասնական դրույքաչափերով գանձվող մաքսատուրքերը ու հարկերը, ինչպես նաև միագումար մաքսային վճարի ձևով գանձվող մաքսատուրքերը ենթակա են վճարման Օրենսգրքով սահմանված կարգով՝ Եվրասիական տնտեսական հանձնաժողովի որոշմամբ սահմանված չափաքանակների և դրույքաչափերի համաձայն:




